
Skýrsla v/ framhaldsumsóknar um Grænfána

Starfsemi haust 2006 til vors 2008
1. Umhverfisnefnd 
Tvær umhverfisnefndir voru skipaðar í upphafi umhverfisstarfs við skólann: Umhverfisnefnd FÁ og Umhverfisnefnd nemenda.

Í Umhverfisnefnd FÁ eiga sæti:
· Umhverfisfulltrúi FÁ, formaður nefndarinnar

· Skólameistari

· Kennarar: 4 kennarar frá bóknámsbrautum, kennari frá starfsbraut, kennari frá Heilbrigðisskóla.

· Umsjónarmaður fasteigna
· Ræstingastjóri
· Fulltrúi úr eldhúsi, þ.e. matráðskona

· Nemandi: formaður Umhverfisnefndar nemenda 

Umhverfisnefnd FÁ hefur fundað u.þ.b. einu sinni á önn síðan tekið var við Grænfánanum. Helstu ákvarðanir varðandi næstu skref hafa verið teknar á fundum nefndarinnar.  

Með umsókninni fylgja fundargerðir nefndarinnar.
Fulltrúar í Umhverfisnefnd nemenda hafa þar vettvang til að viðra hugmyndir sínar um úrbætur í umhverfismálum skólans . 
Breyting hefur verið gerð á umhverfisnefnd nemenda þar sem erfitt var að finna fulltrúa nemenda í nefndina. Farið var af stað með nýjan verklegan framhaldsáfanga í umhverfisfræði, UMH213 sem nær yfir haust og vormisseri. Nauðsynlegur undanfari er UMH103. Nemendur í þessum verklega umhverfisáfanga sitja í umhverfisnefnd nemenda og halda fundi vikulega. Að auki sjá þessir nemendur um ýmis störf s.s. að hafa umsjón með hollustusjálfsalanum, selja boostdrykki og heilsuvörur reglulega á sal, ganga í stofur og fræða nemendur um grænfánann og sjá um umhverfisdaga í apríl. Að auki fá nemendurnir fræðslu frá kennara einu sinni í mánuði um afmarkað málefni og fara í vettvangsferðir s.s í Sólheima í Grímsnesi.  Farið var af stað með þennan áfanga um miðjan september og skráðu 5 nemendur sig í hann, en einn heltist úr lestinni fljótlega og eru nú 4 nemendur í þessum áfanga og um leið í umhverfisnefnd nemenda.
Umhverfisnefnd nemenda hittist vikulega og  ræðir úrbætur í umhverfismálum FÁ. Formaður nefndarinnar skráir fundargerðir.  Nokkur brotalöm hefur þó verið á því að fundargerðir hafi verið skráðar í nefndinni í vetur og helgast eingöngu af því að vandræði voru með formennsku í nefndinni. 
2. Umhverfismat

Nemendur í umhverfisnefnd fylltu út gátlista árið 2005 undir  leiðsögn umhverfisfulltrúa sem skilað var inn með umsókn það sama ár. Frá því Grænfáninn  var fenginn  hefur margvíslegum  umhverfisaðgerðum  verið bætt við í skólastarfinu.  Sem dæmi má nefna að almennt prenta kennarar og ljósrita báðum megin á blöð. Pappír er einnig sparaður með því að senda nemendum ekki einkunnir heim til þeirra heldur eru þær birtar á rafrænu formi á INNU.  Skólinn hefur hætt útprentun á stundaskrám nemenda. Í staðinn nálgast nemendur sjálfir stundarskrár sínar í INNU.  
Listi yfir umhverfisaðgerðir sem bæst hafa við frá því fáninn var afhentur er á skjali sem fylgir með umsókninni.  
3. Áætlun um aðgerðir og markmið
Markmið og aðgerðir eru sýnilegar öllum á umhverfissíðunni á vef FÁ. Mörgum markmiðanna sem sett voru hefur verið náð og hafa ný verið sett og vill skólinn einbeita sér að því að 1) virkja nemendur til að nota umhverfisvænni samgönguhætti ásamt því að 2) minnka losun sorps, auka endurvinnslu og stuðla að betri umgengni nemenda s.s í sorpmálum en nú er umgengni slök og sorpi fleygt jafnt á gólf skólans sem og umhverfi í kring. 
Til að stuðla að umhverfisvænni samgönguháttum nemenda hefur verið boðið uppá íþróttaáfangann Hjólað í skólann sem 10 nemendur skráðu sig í á haustmisseri en enginn á vormisseri. Erfið tíð hefur verið eftir jól og vonandi útskýrir það áhugaleysi nemenda fyrir þessum áfanga. Með aukinni fræðslu og kynningu vonumst við til þess að aukning verði í aðsókn, þar sem ekki eingöngu sparast bílastæðapláss heldur minnkar mengun og heilsa nemenda er efld.
Til að stuðla að betri umgengni og minni losun sorps hefur fræðsluskyltum verið komið fyrir á húsvegg við reykingaaðstöðu nemenda og þeir hvattir til að nota stubbahús og fræðsluskylti hvetja einnig til að bíll sé ekki hafður í lausagangi vegna mengunar.  Á nýliðnum árdögum sem eru þemadagar þar sem hefðbundin kennsla fellur niður fór skólinn í samstarf við nokkur bílaumboð og kynnti visthæfa bíla fyrir nemendum. Nemendur máttu reynsluaka þessum bílum og fengu helstu upplýsingar um þá frá fulltrúum umboðanna sem voru í skólanum tvo daga. Umboðin voru Toyota, Brimborg og Hekla.

4. Eftirlit og endurmat
Umhverfisfulltrúi skoðar reglulega markmið og aðgerðir og metur hvaða aðgerðum hafi verið náð og setur nýjar í samráði við umhverfisnefnd. Stórum hluta umhverfisaðgerðanna hefur nú þegar verið náð og brátt verða þær endurskoðar og ný markmið sett. 

5. Fræðsla

Fræðsla til nemenda hefur að mestu verið í höndum umhverfisnefndar nemenda og umhverfisfulltrúa. Nefndarfulltrúar ganga einu sinni á önn í stofur og fræða samnemendur um umhverfismál. 

Þó hafa fleiri aðilar komið að málum s.s. frá versluninni Fairtrade og kynnt  siðgæðisvottun vara.

Útbúin hefur verið sérstök umhverfisfræðslutafla í sal hjá nemendum með ýmsu fræðsluefni sem snertir umhverfismál. Nemendur í framhaldsáfanganum UMH213 sjá um töfluna. 
Umhverfisfræðslutöflu hefur einnig verið komið fyrir á kennarastofu. Umhverfisfulltrúi sér um hana. 

Umhverfisfræðsla er send reglulega á póstlista starfsmanna. 

Starfsfólk var kvatt til þátttöku í verkefninu „hjólað í vinnuna” á vordögum 2006 og 2007  og eykst þátttaka stöðugt en skólinn stóð sig vel í sínum flokki. Slæmt er þó að tímabil átaksins hefur verið lengt fram í maí en í byrjun maí hefst prófatímabil og kennarar eru minna við vegna undirbúnings prófanna og yfirlesturs verkefna sem þeir geta eins gert í heimahúsi. Þátttaka væri eflaust mun betri ef verkefnið lenti ekki á prófatíma. 

Loks tókst að fá nægilega marga nemendur í þverfaglegan umhverfisfræðiáfanga sem búið var að bjóða uppá í tvö misseri án árangurs. Haustið 2006 náðist í hóp og var áfanginn kenndur aftur haustið 2007.  Áhugi nemenda vex og nú er farið að kenna áfangann janft haust sem vor og er aðsókn góð en um 30 nemendur völdu áfangann á þessari önn, vor 2008.  
6. Kynning á stefnunni
Kynning á umhverfisstefnu FÁ út fyrir veggi skólans hefur farið fram á vef skólans. 

Skólinn hefur einnig verið í samstarfi við heilsubúðirnar Maður lifandi,  Heilsuhúsið og Yggdrasill um sölu og kynningu á  lífrænt ræktaðri matvöru og umhverfisvottaðri hreinlætisvöru. 

Skólinn lenti í kastljósi fjölmiðla þegar Morgunblaðið hóf umfjöllun um Gróðurhúsaáhrif á haustdögum og ræddi við umhverfisfulltrúa skólans m.a. um fræðslu í umhverfismálum til almennings. Fjallað var lítillega um þverfaglega umhverfisfræðiáfangann okkar í þeirri umfjöllun.
Skólinn hefur samið við Yggdrasil um samstarf um rekstur hollustusjálfsala sem skólinn mun leigja frá Selecta og nemendur í UMH213  munu sjá um áfyllingar.  Vonast er til að geta einnig farið í samvinnu við Ávaxtabílinn um sölu á  t.d. niðurskornum ávöxtum í þessum sjálfssala og standa samningaviðræður nú yfir. Hollustusjálfsalinn mun vera kominn í notkun í mars.

Skólinn kynnti umhverfismál á árlegum þemadögum sem nefnast Árdagar. Þeir stóðu yfir í frá 18. – 20. mars. Að auki við kynningar á visthæfum bílum kynntu nemendur UMH213 umhverfisvottaðar vörur sem fengust frá Fjarðarkaupum. Einnig komu starfsmenn verslunarinnar Fairtradebúðin og kynntu og seldu vörur sínar. 
Einu sinn til tvisvar á önn selja nemendur UMH213 boostdrykki og heilsubita frá verslunum eins og Maður lifandi. Þannig kynnast nemendur hollu mataræði og lífrænt ræktuðum matvælum.
7. Umhverfissáttmálinn
Umhverfisfulltrúi samdi umhverfissáttmála og bar undir skólameistara. Sáttmálinn ásamt umhverfisaðgerðum var sendur í tölvupósti á alla starfsmenn skólans og óskað eftir athugasemdum. 

Umhverfissáttmálinn ásamt umhverfisaðgerðunum var að lokum samþykktur í Umhverfisnefnd FÁ.

Umhverfissáttmálinn og umhverfisaðgerðir FÁ fylgja með umsókninni.

Heiða Björk Sturludóttir, umhverfisfulltrúi FÁ

